
Монгол Улсын Их Хурлын 2009 оны хаврын ээлжит чуулганы Аюулгүй байдал, гадаад бодлогын байнгын хорооны 7 дугаар сарын 15-ны өдөр /Лхагва гариг/-ийн хуралдаан 15 цаг 00 минутад Төрийн ордны “В” танхимд эхлэв.


Байнгын хорооны дарга, УИХ-ын гишүүн З.Энхболд ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 18 гишүүнээс 12 гишүүн ирж, 66.6 хувийн ирцтэй байв. Үүнд:


Чөлөөтэй: Сү.Батболд, Э.Мөнх-Очир, Х.Наранхүү, Ш.Сайхансамбуу, Ц.Шинэбаяр, М.Энхболд


Нэг. Зэвсэгт хүчний Жанжин штабын даргын албан тушаалд Цэрэндэжидийн Бямбажавыг томилох Монгол Улсын Ерөнхийлөгчийн саналыг зөвшилцөх тухай.


Хэлэлцэж буй асуудалтай холбогдуулан Батлан хамгаалахын сайд Л.Болд, Монгол Улсын Ерөнхийлөгчийн Тамгын газрын дарга Д.Дорлигжав, Аюулгүй байдал, гадаад бодлогын байнгын хорооны дарга Ц.Нямдорж, референт П.Туяа нарын бүрэлдэхүүнтэй ажлын хэсэг байлцав.


Зэвсэгт хүчний Жанжин штабын даргын албан тушаалд Ц.Бямбажавыг томилох тухай танилцуулгыг  Д.Дорлигжав танилцуулав.


Танилцуулгатай холбогдуулан УИХ-ын гишүүн Н.Энхболд, Ч.Хүрэлбаатар нарын асуусан асуултад Батлан хамгаалахын сайд Л.Болд, Д.Дорлигжав, нэр дэвшигч Ц.Бямбажав нар хариулж тайлбар хийв.


Хэлэлцэж буй асуудалтай холбогдуулан Байнгын хорооны гишүүдээс санал гараагүй болно.


З.Энхболд: -Цэрэндэжидийн Бямбажавыг Зэвсэгт хүчний Жанжин штабын даргын албан тушаалд томилох саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Хуралдаанаар хэлэлцэх дараагийн асуудлын материал гишүүдэд тараагүй байгаа тул хойшлогдов.


Хуралдаан 15 цаг 10 минутад өндөрлөв.


Тэмдэглэлтэй танилцсан


АЮУЛГҮЙ БАЙДАЛ, ГАДААД БОДЛОГЫН


БАЙНГЫН ХОРООНЫ ДАРГА
З.ЭНХБОЛД


Тэмдэглэл хөтөлсөн


ХУРАЛДААНЫ ТЭМДЭГЛЭЛ


ХӨТЛӨГЧ
Б.БАТГЭРЭЛ



УИХ-ЫН 2009 ОНЫ ХАВРЫН ЭЭЛЖИТ ЧУУЛГАНЫ 

АЮУЛГҮЙ БАЙДАЛ, ГАДААД БОДЛОГЫН БАЙНГЫН

ХОРООНЫ 7 ДУГААР САРЫН 15-НЫ ӨДРИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ


З.Энхболд: -Аюулгүй байдал, гадаад бодлогын байнгын хорооны  2009 оны 7 дугаар сарын 15-ны өдрийн хуралдааныг нээж байна. Ирц танилцуулъя.


Ирсэн байгаа гишүүд: Я.Батсуурь, Л.Болд, Х.Жекей, С.Оюун, Ч.Хүрэлбаатар, Н.Энхболд. Ирж яваа гишүүд Р.Амаржаргал, Сү.Батболд, Р.Гончигдорж, Д.Хаянхярваа нар өөр Байнгын хорооны хуралд буюу ирцэнд бүргүүлсэн байна. Ингээд ирц бүрдсэн учраас өнөөдрийн хэлэлцэх асуудлыг танилцуулъя.


Нэг. Монгол Улсын Ерөнхийлөгчөөс Зэвсэгт хүчний Жанжин штабын даргыг томилох саналыг зөвшилцөх.


 Хэлэлцэх асуудал дээр өөр саналтай гишүүд байна уу?


-Алга байна.


Өөр саналтай гишүүд байхгүй тул хэлэлцэх асуудлаа баталъя.


-Батлав.


Ажлын хэсгийг танилцуулъя. 


Д.Дорлигжав –Ерөнхийлөгчийн Тамгын газрын дарга


Ц.Бямбажав –Нэр дэвшигч


Л.Болд –Батлан хамгаалахын сайд.


Монгол Улсын Ерөнхийлөгчөөс Зэвсэгт хүчний Жанжин штабын даргын албан тушаалд Цэрэндэжид овогтой Бямбажавыг томилох саналын тухай танилцуулгыг Ерөнхийлөгчийн Тамгын газрын дарга Д.Дорлигжав хийнэ.


Д.Дорлигжав: -Баярлалаа. Та бүхний өдрийн амгаланг айлтгая.


Монгол Улсын Ерөнхийлөгч, Зэвсэгт хүчний ерөнхий командлагчийн даалгавраар Жанжин штабын даргаар нэр дэвшүүлж байгаа Цэрэндэжидийн Бямбажавын танилцуулгыг хийе.


Ц.Бямбажав 1954 онд Завхан аймгийн Цагаанчулуут суманд төрсөн. Цэргээс эхлээд өдий хүртэл, 55 нас хүртлээ цэргийн албанд ажиллаж байгаа. ЗХУ-д /хуучнаар/ Цэргийн дээд сургууль, дараа нь бидний ярьж сурснаар Фрунзын академи төгссөн, цэргийн дээд, командлалын дээд боловсролтой болсон. Агаарын довтолгооноос хамгаалах цэргийн анги, салбаруудад байлдагч, салаа, салбарын дарга, орлогч, салбарын дарга, штабын дарга гэх мэтийн ажлуудыг хийж байсан.


1990-ээд оноос Зэвсэгт хүчний Жанжин штабын дайчилгаа, бэлэн байдал хариуцсан дайчилгааны хэлтэст 4 жил дайчилгааны офицероор ажилласан. Үүний дараа Зэвсэгт хүчний Жанжин шатбын бүрэлдэхүүнд байдаг Агаарын довтолгооноос цэргийн командлагчаар томилогдсон. Тэрнээс хойш хэд хэдэн удаа бусад албанд томилогдож байсан. Мөн Жанжин штабын ар талын газрын орлогч дарга, Агаарын довтолгооноос хамгаалах цэргийн штабын даргаар, 1997 онд цэргийн дээд цол, генерал цол авсан. Одоо 12 дахь жилдээ генералын нэр төртэй үүргийг биелүүлж байгаа. 


Мөн сүүлийн 2 жил АНУ-д Олон улсын цэргийн төвийн командлалд Монгол Улсаа төлөөлж 2 жил ажилласан. Англи, орос хэлтэй. Хэд хэдэн томоохон хээрийн сургуулиуд хамтарсан Монгол улсад болсон болон бусад олон улсын цэргийн сургалт, семинар, үйл ажиллагаанд оролцсон. Нас, бие, дадлага, туршлага, аль, аль талаараа туршлагажсан, Жанжин штабыг удирдаж явах бололцооны хүн гэж ерөнхий командлагч үзэж, нэрийг нь дэвшүүлж байгаа.


Ц.Бямбажав генерал нь өнөөдрийн батлан хамгаалах салбарын шинэтгэл, зэвсэгт хүчний шинэтгэл, тэр дотроос Олон улсын зэвсэгт хүчний Батлан хамгаалах яамны гадаад хамтын ажиллагааг идэвхжүүлэхэд идэвхтэй оролцсон. Намайг батлан хамгаалах салбарт ажиллаж байх үед нэг үе хамтарч ажиллаж байсан, манай туршлагатай, боловсролтой, генералуудын нэг юм. 


Ингээд Ц.Бямбажавыг Зэвсэгт хүчний ерөнхий командлагчийн санал болгосноор Жанжин штабын даргаар нэрийг нь дэвшүүлж байгааг танилцууллаа. 


Асуух зүйл байвал өөрөөс нь асууя.


З.Энхболд: -Н.Ганбямба ирлээ, ирцэнд бүртгэж аваарай.


Танилцуулгатай холбогдуулан УИХ-ын гишүүд асуулт асууя. Асуулттай гишүүд гараа өргөе.


Н.Энхболд: -Хуулийн заалтаараа нөхцөл, болзлууд нь юу байдаг билээ? Тэдгээрийг хангаж байгаа гэж танилцуулж байна уу?


Д.Дорлигжав: -Хуульд заасан нөхцөл, болзлуудыг бүгдийг биелүүлж байгаа учраас бид Ц.Бямбажав генералын нэрийг дэвшүүлж байгаа юм.


З.Энхболд: -Үг хэлэх гишүүд байна уу?


Ч.Хүрэлбаатар: -Жанжин штабын дарга хэдэн орлогчтой байдаг юм бэ?


Д.Дорлигжав: -Одоогийн байдлаар 5 орлогчтой. Өнгөрсөн жилээс шинэ системд шилжиж байгаа юм билээ. Хуучин манай явж байсан системийг өөрчлөөд, одоо Олон улсын цэргийн салбарт мөрдөгдөж байгаа “G”-гийн системд орсон. Тэрүүгээр 5 орлогчтой.


Л.Болд: -Би тодруулъя. Саяхан “G”-гийн систем гээд олон улсын системд шилжсэн. Хоёр орлогчтой байгаа /орлогч дарга нэртэйгээр/. Тэргүүн дэд дарга, дэд дарга. Дэд дарга нь штабын дарга.


Ч.Хүрэлбаатар: -Хэн, хэн байдаг билээ.


Л.Болд: -Ганбат генерал тэргүүн дэд дарга нь бөгөөд ердийн зориулалтын цэргийн командлагч. Дэд дарга бөгөөд штабын дарга нь Чойжамц генерал байгаа. Дээр нь нийтдээ 8 G байгаа. Тэрнээс 5 нь генерал албан тушаалтай G. Өөрөөр хэлбэл, газрын дарга нар. Хуучин бол 5 орлогчтой байсан. Тэрний орлогчийг цөөлөөд, G-гийн системд шилжүүлсэн юм.


Ч.Хүрэлбаатар: -Ц.Бямбажав гуай та, хэрвээ дэмжигдээд Жанжин штабын дарга болсон тохиолдолд орлогч нар дээр ямар байр суурь барьж байгаа вэ? Хамтарч ажиллая гэсэн зэрэг.


Ц.Бямбажав: -За, хариулъя. Манай G-гийн систем дээр ажиллаж байгаа, газрын дарга нар хийж байгаа генералууд бүгд тодорхой хэмжээний цэргийн мэргэжилтэй, цэргийн дээд боловсролтой хүмүүс ажиллаж байгаа. Би бүгдийг мэднэ. 


Цэргийн албан хаагчийн эрх зүйн байдлын тухай хууль, Төрийн албаны тухай хуулийн дагуу бид үүрэг гүйцэтгэдэг. Тэр л хүрээндээ би хамтран ажиллана гэж бодож байна.


З.Энхболд: -Гишүүд танилцуулгатай холбогдуулан үг хэлж дууслаа.


Санал хураалт явуулъя.


Цэрэндэжид овогтой Бямбажавыг Зэвсэгт хүчний Жанжин штабын даргын албан тушаалд томилох саналыг дэмжье гэсэн гишүүд гараа өргөнө үү.

Байнгын хорооноос гарах санал, дүгнэлтийг УИХ-ын гишүүн Х.Жекей УИХ-ын чуулганы нэгдсэн хуралдаанд танилцуулна.


Хэлэлцсэн асуудал дууслаа. Ажлын хэсэг явж болно.


Өнөөдрийн Байнгын хорооны хурлаар түрүүчийн хуралдааны үргэлжлэл болгон тогтоолын төсөл тараагаад дэмжигдвэл явуулчихдаг юм билүү гэсэн юм. Засгийн газарт үүрэг болгосон талаар ярих юм. Төмөр зам худалдсан асуудал. Мардайн. Тэрийг хууль зүйн үндэслэлийг үзэхээр хууль зөрчсөн болж таараад байна. Зам, төмөр, рейсийг худалдаж болохыг зөвшөөрснөөс биш, төмөр замыг бүтнээр нь далан, байгууламжийн хамт худалдахыг зөвшөөрөөгүй юм байна /хуучны тогтоолуудыг нь үзээд байхад/.


Төмөр замын нийт үнийн 80, 90 хувь нь далан байдаг юм байна /байгууламж нь/. Дээр нь байгаа юм нь хямдхан байдаг. Тэгээд 30-н хэдэн км нь алга болсон ийм л юм байгаа юм байна.


Одоо хувилаад тараая. Тэгэхгүй бол 10 сар хүртэл явчих гээд байна л даа. Мардайн төмөр замыг чиглэл өгөхгүй бол 10 сар хүртэл Байнгын хороо хуралдахгүй болчихоод байгаа учраас.


Н.Энхболд: -Сугар өөрөө байсан уу?


З.Энхболд: -Сугар өөрөө гадаад явчихаад ирээгүй байсан.


Х.Жекей: -Гадаад биш, аймаг дээр явж байсан /Баян-Өлгийд/.


З.Энхболд: -Биш ээ, түрүүчийн 7 хоногт гадаад явчихсан байсан юм.


Дараагийн 7 хоногт бид тарах уу, хуралдах уу? Тэрийг мэдэж байгаа хүн байна уу? Би энэ 7 хоногийн сүүлчийн хурал гэж үзээд Байнгын хорооны хурал намраас нааш байхгүй гэж тооцоод төмөр замыг оруулах гээд байна л даа.


О.Чулуунбат: -Тайлбар авч чадах уу?


З.Энхболд: -Түрүүчийн хурлаар бид тайлбараа авчихсан юм. Тэгээд тогтоол гаргах гэхээр хуульчдаас асууя гэж хойшлуулаад, Тамгын газрын хуульчидтай ярьж байгаад нэг вариант аваад ирсэн байна.


Н.Энхболд: -Тараая.


З.Энхболд: -Хувилах гээд явчихлаа. 5 минут хүлээе.


Х.Жекей: -Өрөө, өрөөнд тараагаад өгчих.


З.Энхболд: -За, тэгье. Өрөө, өрөөндөө үзчихээд, дараагийн 7 хоногт хурал хийхээр бол. Хийхээргүй бол чуулганы дундуур 4 дэх, 5 дахийн аль нэгд хийе.


Өнөөдрийн хурал хаагдлаа. Гишүүдэд баярлалаа.


Соронзон хальснаас буулгасан:


ХУРАЛДААНЫ ТЭМДЭГЛЭЛ 


ХӨТЛӨГЧ
     Б.БАТГЭРЭЛ

